
Duez Duez Guɑs Ndiɑnl Xeengx

Ndiɑnl xeengx lix hɑɑdt ndeeul, duez mod bɑil dɑngz ndongl 
fɑix rɑl gɑɑis genl. Ndongl fɑix biɑns leeux, hoobt heenz yɑc 
miz lix duez mɑz qyuh, deel nih nɑuz: “Buxduz gul bɑil jiez 
lɑez leeux mus?” Duez mod soohnyɑɑngh rooxnyiel duez rog 
ndeeul hoongz. Deel xic qyɑux jɑuc gɑuc, yius reenl duez 
rogxeeul duh byɑɑil fɑix. Duez mod soohnyɑɑngh heeuh: 
“Rogxeeul mengz ndil ndɑic lɑs? Rogeenh, hɑl jongs duez rog
ndooil deec, hohdeec bɑil jiez lɑez leeux mus?” Rogxeeul 
nɑuz: “Dɑngz ndiɑnl xeengx bɑis, hohdeec bɑil bɑɑih 
nɑɑnxfɑngc guɑs ndiɑnl xeengx bɑis, bil moos ndiɑnl rɑuc 
xɑɑux dɑɑus dɑuc.” Duez mod hɑms: “Mengz yɑc bɑil mɑz?” 
Rogxeeul nɑuz: “Gul miz bɑil. Gul gueh mongx bɑnz ndil 
leeux bɑis, gul qyuh jiez nix guɑs ndiɑnl xeengx.”

Duez gobt rooxnyiel xic yuɑɑnc guɑs ndɑel mbooh dɑuc genz,
nɑuz: “Mod, gul jɑzjɑz hɑc bɑil rɑl mengz riɑngz mengz 
dungx byɑh.” Duez mod hɑms: “Mengz nɑuz yɑɑngzmɑz 
mus? Mengz yɑc ɑul bɑil bɑɑih nɑɑnxfɑngc deec mɑz?” Duez 
gobt nɑuz: “Miz. Gul hɑc bɑil ninz bɑis.” Duez mod qyox bɑil 
genzmbenl, dɑlngonz hɑslix qyuh jɑɑngl mbenl, deel xic 



hɑms gobt nɑuz: “Dɑlngonz xɑɑux ooh dɑuc xic hɑc dɑɑus 
bɑil ninz bɑic mɑz?” Duez gobt nɑuz: “Hohdul ɑul ninz guɑs 
ndiɑnl xeengx, miz genl miz xɑs, dɑngz bil moos ndiɑnl rɑuc 
xɑɑux ooh dɑuc rooh.”

Duez gobt ndingh nɑuz ndingh ɑul dinl ronh nɑɑmh gueh 
gumz, gus neec ndeeul xic gueh gumz bɑnz bɑis. Duez gobt 
riɑngz duez mod nɑuz: “Mengz qyox, ndiɑnl xeengx qyuh 
ndɑel nix rɑuc lɑɑuhhoh, miz lɑɑul rumz, miz lɑɑul nɑil.” 
Duez mod byɑɑic bɑil gɑuc, ndɑel gumz nix bɑh ndɑix ndil 
jiezrɑɑix. Duez mod nih: “Gul yɑc bɑnz bɑil rɑl mbɑhyɑɑngz 
qyɑux guɑs ndiɑnl xeengx genl bɑis!” Deel xic bɑil rɑl ndɑix 
noonl bɑil rɑɑnz qyɑux guɑs ndiɑnl xeengx.


